
DITA 9 – PUNA E FRYMËS SË SHENJTË 

“Edhe pas këtyre pashë një engjëll tjetër që zbriste nga qielli, që kishte pushtet të madh; dhe dheu u 
ndriçua nga lavdia e tij... Pastaj dëgjova një zë tjetër nga qielli, duke thënë: ‘Dilni prej saj, o populli im, 
që të mos bëheni pjesëtarë të mëkateve të saj, dhe të mos merrni nga plagët e saj@’” (Zbulesa 18:1, 
4) 

Dëshmi 

“Puna e brendshme e Frymës së Shenjtë është nevoja jonë më e madhe. Fryma është plotësisht i shenjtë 
në shfaqjen dhe punën e tij. Zoti dëshiron të keni dhuratën shpirtërore nga hiri; pastaj do të punoni me 
një fuqi si kurrë më parë. Dashuria dhe besimi dhe shpresa do t’ju shoqërojnë. Mund të shkoni para me 
besim, duke besuar tek Fryma e Shenjtë që ju shoqëron” (Ellen White,  Evangelism, f. 299). 

Një ditë do të vijë rizgjimi i madh mes njerëzve të vërtetë të Perëndisë kudo në botë. Fryma e Shenjtë do 
të zbresë me fuqi të madhe. Kjo lëvizje e Frymës së Shenjtë krahasohej në ditët e Biblës me shiun e 
fundit që do të binte në Lindjen e Mesme, duke pjekur drithërat dhe sjellë korrjen (Zakaria 10:1). Një 
ditë populli i Zotit do të dalë të ndajë besimin e tyre në çdo mënyrë të mundshme. Mrekullitë do të 
bëhen përmes Krishtit. Mijëra, ndoshta miliona, do të shpëtohen. Puna e Frymës së Shenjtë është të 
shpëtojë të humburit, dhe nuk ka gëzim më të madh se të marrësh pjesë në këtë punë. 

Një Sabat Lance dhe gruaja e tij, Renae, erdhën në kishën Adventiste për herë të parë. Dikush kishte lënë 
një libër Bible Readings for the Home tek pragu i shtëpisë së tyre. Për shkak të disa situatave në jetët e 
tyre, Lance dhe Renae vendosën të shikonin se ç’theshte libri. Duke shfletuar atë, vunë re temën e 
Sabatit, që tërhoqi interesin e tyre. E studiuan me themeli atë pjesë dhe u bindën se duhet ta gjenin 
kishën që kishte botuar këtë libër. Duke vënë re se ishte botuar nga Kisha Adventiste e Ditës së Shtatë, 
gjetën kishën tonë dhe erdhën për vizitë Sabatin e ardhshëm. Lance mbante librin Bible Readings for the 
Home dhe pyeti, “E boton kisha juaj këtë libër?” “Po!” ju përgjigja. “Shkëlqyeshëm,” vazhdoi Lance, 
“kemi shumë pyetje. Ka ndonjë mundësi që të na jepni studime Biblike në shtëpinë tonë?” Sigurisht, i 
sigurova se do ishte kënaqësi për ne. 

Kur vajta për vizitë, mësova se Lance dhe Renae dhe dy djemtë e tyre dëshironin ndryshime të mëdha në 
jetë. Ata ishin bërë viktima të alkolit dhe abuzimit me substanca, dhe martesa e tyre ishte në vuajtje të 
mëdha. E dija se kishin nevojë për fuqinë çliruese të Jezusit. Teksa ndaja ungjillin, duke u lutur 
vazhdimisht në zemrën time për ndihmën e Zotit, mund të shihja se Fryma e Shenjtë po i bindte në 
thellësi. Përfundova prezantimin e ungjillit dhe i pyeta, “Ka ndonjë arsye për të cilën nuk doni ta 
dorëzoni jetën tuaj Jezusit?” U përgjigjën se do ishin shumë të lumtur për faljen dhe shpëtimin e Jezusit. 
U gjunjëzuam pikërisht atje dhe i drejtova një lutje rrëfimi dhe pranese të Jezusit si Shpëtimtar dhe Zot. 
Me lot përsëritën lutjen mbas meje, dhe u ngritëm në këmbë me gëzim. Fuqia mrekullibërëse e Frymës 
së Shenjtë dukej shumë qartë. Tashmë ishin të dy fëmijë të Perëndisë. 

Kur mbërrita në takimin tjetër javor, nuk kisha hedhur as tre hapa në dhomën e tyre të ndenjes kur 
Lance pyeti, “Pastor, çfarë mendon për pirjen e duhanit? Mendon se një i krishterë mund të pijë?” I 
sygjerova ta studiojmë këtë temë në lidhje me jetën e shëndetshme, dhe kështu bëmë. Si rezultat i atij 
studimi biblik dhe vizitave të mëvonshme, Lance dhe Renae u çliruan nga gjithë vargonjtë me të cilët 
Satani i mbante lidhur. Shumë shpejt u pagëzuan dhe të dy u bënë ndihmë e fuqishme në kauzën e 
Krishtit, duke ndarë dëshmitë e tyre dhe duke dhënë studime biblike të afërmve dhe miqve. Gjithashtu 



filluan të merrnin pjesë në punën e Frymës së Shenjtë duke shpërndarë ungjillin tek të gjithë përreth 
tyre. Çfarë mrekullie! 

Vargje nga Bibla për tu lutur 

• Mateu 28:19, 20 – Çdo ndjekës i Jezusit duhet të bëjë atë që munden për të shpërndarë ungjillin 
e shpëtimit. 

• Gjoni 16:13 – Kur Fryma e Shenjtë punon, njerëzit tërhiqen tek e vërteta e Fjalës së Perëndisë. 
• Veprat 4:29-31 – Kisha e hershme i kërkoi Zotit t’i mbushte me Frymën e Shenjtë që të mund të 

flisnin Fjalën e Perëndisë me ngulm. 
• Efesianët 4:11, 12 – Dhuntitë e Frymës së Shenjtë janë për të pajisur të Krishterët për shërbesën 

dhe ndërtimin e kishës. 
• Veprat 9:36-42 – Qëllimi i mrekullive është që njerëzit të kenë evidenca për të besuar në Jezusi. 
• Mark 16:15-18 – Shkoni në gjithë botën, shëroni të sëmurët, predikoni mesazhin, tregoni 

karakterin e Perëndisë tek të gjithë. 
• Isaia 6:8 – Ja ku jam Zot, më dërgo. 

Sygjerime për lutje 

• At i dashur në qiell, më bëj shërbëtorin Tënd dhe më ndihmo të ndaj mesazhin e dashurisë dhe 
shpëtimit Tënd. 

• Me anë të hirit Tënd, Zot, jam përkushtuar të arsimohem dhe pajisem për të shpërndarë 
ungjillin në mënyrën që Ti zgjedh për mua. 

• Më pagëzo me Frymën Tënde të Shenjtë që të nxitem nga përbrenda për të kaluar pengesat dhe 
frikërat. Më lër të jem një kanal i fuqisë Tënde dhe mesazhit shpëtues të Krishtit të ringjallur. 

• Beko përpjekjet e pastorëve, punonjësve Biblik, mësuesve dhe ungjilltarëve në gjithë botën. 
Mbushi me fuqi dhe autoritet të madh. Le të shpëtohen miliona nga fëmijët e Tu pikërisht në 
këtë vit! 

• Të lutemi që familjet tona të shfaqin dashurinë Tënde në shtëpitë dhe komunitetet tona. Të 
kërkojmë të sjellësh harmoni në shtëpi, të shërosh marrëdhëniet e thyera, të mbrosh të dobtit 
nga abuzimet, dhe të shfaqësh fuqinë Tënde shenjtëruese në situata që duken të pashpresa. 

• Anëtarët tanë kudo në botë le të ushqehen çdo ditë me Fjalën e Perëndisë. Gjithashtu le të 
kërkojmë Ty çdo ditë në lutjet personale. Na kujto se pa Ty nuk mund të bëjmë gjë. 

• Të kërkojmë të ngresh infermiere dhe doktorë për të hapur kisha të reja mes 1,978 grupe 
njerëzish në 22 shtetet në West-Central Africa Division. 

• Lutemi për 49 milion njerëz në 19 qytetet më pak të fituara në Trans-European Division. 
• Zot, bëj që të rinia jonë jo vetëm të predikojë por gjithashtu të jenë vetë predikimi. Kërkojmë që 

Zoti të bekojë Global Youth Day dhe 100,000 Total Youth Involvement. 
• Lutemi për shtatë personat në listën tonë të lutjes. Jepu një zemër që të njohë Ty siç thotë Fjala 

Jote tek Jeremia 24:7. 
• Kërkesa lokale lutje: 

 


